
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 11      
Text type: Non-fiction
Subjects/themes: air and water needed to survive and grow, examples in our environment, states of water (solid, liquid, gas), pollution
Key features: added facts in Did You Know? boxes, glossary  



ᐊᓂᕐᓂᖃᕐᓇᖅᑐᖅ ᐃᒪᕐᓗ ᐊᕙᑎᑦᑎᓐᓂ

ᑎᑎᕋᖅᑐᖅ 
ᑲᐃᑦᓕᓐ ᑐᕌᒻᑉᓖ

ᐆᒪᔪᑦ ᐱᖃᕆᐊᖃᖅᑯᑦ ᐃᒥᕐᒥᒃ ᐊᓂᕐᓂᖃᕐᓇᖅᑐᒥᓪᓗ 
ᐊᓐᓇᖁᓪᓗᒋᑦ. ᐊᓂᕐᓂᖃᕐᓇᖅᑐᖅ ᐃᒪᕐᓗ ᐊᕙᑎᑦᑕ 

ᐃᓚᒋᕙᖏᑦ. ᐃᒪᖅ ᓇᓂᔭᐅᓲᖅ ᑕᓯᕐᓂ, ᑰᓐᓂ, ᐃᑭᕐᒥᓗ. 
ᐊᓂᕐᓂᖃᕐᓇᖅᑐᖅ ᓇᒥᓕᒫᖅᑐᖅ ᐊᕙᑎᑦᑎᓐᓂ, 

ᐊᓪᓛᑦ ᐃᑉᐱᒋᔪᓐᓇᖅᑕᕗᑦ ᐊᓄᕆᑎᑐᑦ.

ᐃᓄᐃᑦ, ᐱᕈᖅᑐᐃᑦ, ᐆᒪᔪᐃᓪᓗ ᐃᒪᖃᕆᐊᖃᖅᑐᑦ 
ᐆᒪᔾᔪᑎᒋᒻᒪᔾᔪᒃ. ᐆᒪᔪᓕᒫᑦ ᐃᒥᓲᑦ ᐃᒥᕐᒥᒃ 

ᐆᒪᓂᐊᕋᒥᒃ, ᑭᓯᐊᓂ ᐊᑐᕐᒥᔭᖓᑦ ᐱᕈᖅᐸᓪᓕᐊᒍᑎᒋᑦᓱᒍ 
ᓴᙱᔫᓂᐊᕋᒥᓪᓗ ᖃᓄᐃᙱᓪᓗᑎᓪᓗ.

ᖃᐅᔨᒪᕕᑦ?

ᐃᓄᐃᑦ ᐃᒥᑲᑕᒋᐅᓖᑦ 
ᖃᐅᑕᒫᑦ 
ᓴᓗᐊᖓᖁᓇᒋᑦ.

5



ᖃᐅᔨᒪᕕᑦ?

ᐊᐳᑎ ᑕᐃᔭᐅᒻᒥᔪᖅ 
ᑕᖏᓕᒻᒥᒃ ᓴᓇᓯᒪᒻᒪᑦ 
ᒥᑭᔪᕈᓗᓐᓂᒃ ᓂᓚᓐᓂᒃ.

ᐃᒪᖅ ᓇᓂᔭᐅᓲᖅ ᐊᔾᔨᒌᙱᑦᑐᓂ ᐱᖓᓲᓕᖓᔪᓂ 
ᖃᓄᐃᓐᓂᖃᖅᑎᓪᓗᒋᑦ. ᑖᒃᑯᐊ ᐊᔾᔨᒌᖕᒋᑦᑐᑦ 

ᐃᒪᐃᑉᐳᑦ, ᑕᖏᓕᒃ, ᑯᕕᒍᓐᓇᖅᑐᖅ, ᐊᒻᒪᓗ ᐳᓪᓚᖅ. 
ᑕᖏᖃᖅᑎᓪᓗᒋᑦ ᐃᒪᖅ ᑕᐃᔭᐅᕗᖅ ᓂᓚᒻᒥᒃ 

ᐊᐳᒻᒥᓪᓘᓐᓃᑦ. ᐃᒪᖅ ᐳᓪᓚᐅᒍᓂ ᑕᐃᔭᐅᕗᖅ ᐳᔪᕐᒥᒃ.

ᐅᖃᐅᓯᖅ “ᐃᒪᖅ” ᓇᓗᓇᐃᖅᓯᒍᑕᐅᒐᔪᑦᑐᖅ 
ᐃᒥᕐᒥᒃ ᖃᓄᐃᓐᓂᖕᒐ ᑯᕕᒍᓐᓇᕋᐃᒻᒪᑦ. 

ᒪᑯᐊᖑᕗᑦ ᐃᒪᖅ ᑕᓯᕐᓂ, 
ᑰᓐᓂ, ᐊᒻᒪᓗ ᐃᑭᕐᒥ, ᐊᓪᓛᑦ ᓯᓚᓗᒻᒥ.

ᖃᐅᔨᒪᕕᑦ?

ᑕᕆᐅᑉ ᐃᒪᖓ 
ᐊᑕᖐᑲᓴᑦᑐᖅ 
ᓄᓇᕐᔪᐊᑉ ᖄᖓᓂᒃ, 
ᓇᓂᔭᑦᓴᐅᕗᖅ ᐃᑭᕐᒥ. 
ᐃᒥᑦᓯᐊᕙᒃ ᓇᓂᔭᐅᓲᖅ 
ᑰᒐᓛᓐᓂ, ᖃᒪᓂᕐᓂ, 
ᑕᓯᕐᓂ ᐊᒻᒪᓗ 
ᑰᓐᓂ. ᓄᓇᕐᔪᐊᖅ 
ᐃᒥᑦᑎᐊᕙᖃᖕᒋᓐᓂᖅᓴᐅᕗᖅ, 
ᑕᕆᐅᖃᕐᓂᖅᓴᖅ ᐃᒪᖓ.

ᖃᐅᔨᒪᕕᑦ?

ᐃᒪᖅ ᖁᐊᓲᖅ 
ᓂᓚᕈᖅᓱᓂ 
ᓂᓪᓕᓇᕐᓂᓕᒻᒥ 0°C.

10



ᐃᒪᖅ ᑕᖏᖃᕈᓂ ᑕᐃᔭᐅᕗᖅ ᓂᓚᒻᒥᒃ. 
ᑯᕕᒍᓐᓇᖅᑐᖅ ᐃᒪᖅ ᓂᓚᕈᓲᖅ 

ᖁᐊᕋᒥ, ᑯᕕᒍᓐᓇᖅᓯᒃᑲᓐᓂᓲᖅ ᐆᓇᖅᓯᑎᓪᓗᒍ.

ᑯᕕᒍᓐᓇᖅᑐᖅ ᐆᓇᖅᓯᑎᑕᐅᒻᒪᑦ, ᐳᓪᓚᕈᓲᖅ, 
ᑕᑯᒍᓐᓇᖅᑕᕗᑦ ᐳᔫᑎᓪᓗᒍ 

ᖃᓄᐃᓐᓂᖕᒐ ᐳᓪᓚᐅᑎᓪᓗᒍ. ᓂᓪᓕᑦᑎᐊᖅᐸᑦ, 
ᐅᑎᕈᓐᓇᖅᑐᖅ ᑯᕕᒍᓐᓇᖅᓯᓗᓂ ᐃᒥᐅᓗᓂ.

ᖃᐅᔨᒪᕕᑦ?

ᐳᔪᖅ 
ᐊᓂᖅᓵᖅᑐᖅᑕᑦᑎᓐᓃᑦᑐᖅ 
ᐃᕝᕕᑦ ᓯᓚᑎᓕᒫᖓᓂ, 
ᑭᓯᐊᓂ ᑕᑯᑦᓴᐅᙱᑦᑐᖅ. 
ᑕᑦᓯᕈᓲᖅ ᐳᔪᖅ 
ᓂᓪᓕᒻᒪᑦ ᒥᑭᔫᑎᕈᖅᓱᓂ 
ᑲᑕᒐᓯᑦᑕᖅᑯᖅ 
ᑯᕕᒍᓐᓇᖅᓱᓂ. ᑕᐃᒫᒃ 
ᑕᒡᒐ ᑕᑯᒍᓐᓇᖅᑕᕗᑦ 
ᑕᑦᓯᖅ ᐊᒻᒪᓗ ᑕᐃᒫᒃ 
ᖃᐅᓯᓲᖑᕗᖅ.

ᐃᒪᖃᕆᐊᖃᖅᑐᒍᑦ, ᑭᓯᐊᓂ 
ᐊᓂᕐᓂᖃᕐᓇᖅᑐᖃᕆᐊᖃᕆᓪᓗᑕ ᐊᓐᓇᖁᓪᓗᑕ. 

ᐊᓂᖅᓵᖅᑐᖅᑕᕗᑦ ᓴᓇᓯᒪᔪᖅ ᐊᓂᕐᓂᑦᓴᕐᒥᒃ ᐊᓯᖏᓐᓂᓪᓗ. 
ᐊᓂᖅᓵᖅᑐᕋᑦᓴᖅ ᐊᕙᓗᐃᔪᖅ ᓄᓇᕐᔪᐊᓕᒫᒥᒃ.

ᑕᑯᒍᓐᓇᙱᑕᕗᑦ ᐃᑉᐱᒋᓗᒍᓘᓐᓃᑦ 
ᐊᓂᖅᓵᖅᑐᖅᑕᕗᑦ, ᑭᓯᐊᓂ ᐊᐅᓚᑎᓪᓗᒍ. 

ᐊᓄᕆ ᐊᐅᓚᓂᐅᕗᖅ ᐊᓂᕐᓂᖃᕐᓇᖅᑐᖅ ᐊᕙᑎᑦᑎᓐᓂ. 
ᑕᑯᒍᓐᓇᖅᑕᐃᑦ ᐊᐳᑎ ᐊᓄᕆᒧᑦ 

ᐊᐅᓚᑕᐅᑎᓪᓗᒍ ᐊᓂᕐᓂᖃᕐᓇᖅᑐᖅ, ᐊᓪᓛᑦ 
ᐃᐱᒋᔪᓐᓇᖅᑕᐃᑦ ᐅᕕᓂᓐᓂ.

ᐊᓂᕐᓂᖃᕐᓇᖅᑐᖅ ᐊᓯᔾᔨᕈᓐᓇᖅᑐᖅ ᐊᔾᔨᒌᙱᑦᑐᓂ. 
ᐊᓂᕐᓂᖃᕐᓇᖅᑐᖅ ᐅᖅᑰᓯᒍᓐᓇᖅᑐᖅ 

ᐅᕝᕙᓘᓐᓃᑦ ᓂᓪᓕᒍᓐᓇᖅᑐᖅ. ᓲᕐᓗ, ᐃᑉᐱᒋᓚᐅᖅᓯᒪᕕᐅᒃ 
ᓯᓚᐅᑉ ᓂᓪᓚᓱᓐᓂᖓ ᐅᑭᐅᒃᑯᑦ ᐊᖏᕐᕋᕕᑦ 

ᐅᖅᑰᓂᖓᑕ ᓴᓂᐊᓂ?

ᐃᒪᖃᕆᐊᖃᖅᑐᒍᑦ ᐊᓂᕐᓂᖃᕐᓇᖅᑐᒥᓪᓗ 
ᐆᒪᖁᓪᓗᑕ, ᐱᒻᒪᕆᐅᕗᖅ ᑖᒃᑯᓂᖓ ᓴᓗᒪᑎᑦᓯᒋᐊᖅ. 

ᐊᓂᕐᓂᖃᕐᓇᖅᑐᖅ ᐃᒪᕐᓗ ᓱᕈᕐᓇᖅᑐᖅ 
ᐊᕙᑎᑦᑎᓐᓂᒃ ᐆᒪᔪᖏᓐᓂᓪᓗ ᐱᐅᙱᑦᑐᒧᑦ 

ᑎᑭᑎᑦᓯᒍᓐᓇᖅᑑᒃ. ᑭᓱᓂᒃᑯᐊ ᓱᕈᐃᒍᓐᓇᖅᑲᑦ?

ᐃᓘᓐᓇᑕ ᐱᔭᑦᓴᖃᖅᑐᒍᑦ ᐃᒪᖅ 
ᐊᓂᕐᓂᖃᕐᓇᖅᑐᕐᓗ ᑲᒪᒋᑦᓯᐊᕆᐊᖃᖅᑕᕗᑦ 
ᓯᓚᕐᔪᐊᕐᓗ ᐃᓅᓯᕗᓪᓗ ᖃᓄᐃᓕᖁᓇᒋᒃ. 

ᖃᓄᖅ ᓴᐳᑎᒍᓐᓇᖅᑭᒋᑦ ᐊᓂᕐᓂᖃᕐᓇᖅᑐᖅ 
ᐃᒪᕐᓗ ᐃᕝᕕᑦ ᐊᕙᑖᓂ?

ᐅᖃᐅᓰᑦ ᑐᑭᖏᑦ

ᓴᓗᐊᖅᑐᖅ: ᑎᒦᑦ ᐃᒪᖃᙱᓗᐊᓕᖅᑲᑦ ᐱᓇᓱᒍᓐᓇᑦᓯᐊᕈᓐᓃᖅᓱᓂ.

ᖃᓄᐃᓐᓂᖓ: ᑕᐅᑦᑐᖏᑦ ᑭᓱᑐᐃᓐᓇᐃᑦ ᑕᒫᓃᒋᐊᖏᑦ ᓇᓚᐅᓪᓗᒍ ᐆᓇᕐᓂᖓ/ᓂᓪᓕᓇᕐᓂᖓ. 
ᐅᑯᐊᖑᕗᑦ ᐱᖓᓱᑦ ᖃᓄᐃᓐᓂᐅᔪᑦ ᑕᖏᓕᒃ, ᑯᕕᒍᓐᓇᖅᑐᖅ, ᐊᒻᒪᓗ ᐳᓪᓚᖅ.

ᐳᔪᖅ: ᐃᒪᐅᑉ ᐳᓪᓚᐅᓂᖓ, ᑕᑯᑦᓴᖅ ᐆᓇᖅᓯᑎᑕᐅᒻᒪᑦ ᐃᒪᖅ.

ᓱᕈᕐᓇᖅᑐᖅ: ᐊᑦᑕᕐᓇᖅᑐᑦ ᐊᕙᑎᑦᑎᓐᓂ, ᐃᓚᒋᔭᐅᑦᓱᓂ ᐊᓂᖅᓵᖅᑐᖅᑕᕗᑦ ᐃᒪᕐᓘᓐᓃᑦ. ᓲᕐᓗ 
ᐊᑦᑕᕐᓇᖅᑐᑦ ᓴᙱᔪᑦ ᓱᕈᐃᓲᑦ.

ᐃᓕᑦᑎᒋᑦ ᖃᓄᖅ ᐊᓂᕐᓂᖃᕐᓇᖅᑐᖅ ᑕᑯᕙᖕᒪᖔᑦᑎᒍᑦ 
ᐃᒪᕐᓗ ᐊᕙᑎᑦᑎᓂ, ᖃᓄᐃᒻᒪᓪᓗ ᐊᓂᕐᓂᖃᕐᓇᖅᑐᖅ  

ᐃᒪᕐᓗ ᐱᒻᒪᕆᐅᒻᒪᖔᑕ ᐆᒪᔪᓕᒫᑦᑎᐊᓄᑦ.


